
«ԾիԾեռնաԿը բոյն Կը շինէ...»

Իմ եւ ինձմէ մեծ սերունդէն ո՞վ չի գիտեր
Ղազարոս Աղայեանի գողտրիկ «Յիշո-
ղութիւն» բանաստեղծութեան հիմամբ յօ-

րինուած այս պարզ ու գեղեցիկ դասական
երգը՝ իր խորիմաստ խորհուրդով: (Իսկ թէ
ինչու՞ փոքրերը չեն գիտեր, այլ խօսակցութեան
նիւթ է...):

Երբ Պէյրութի նաւահանգիստի պայթումէն ետք
ՀԱԳ կ’ենթարկուէր այդքան անհրաժեշտ ու ան-
յետաձգելի նորոգութիւններու եւ բարեզարդ-
ման, գործաւորներ կ’երթային ու կու գային, կը
չափչփէին, կը ծեփէին, կը ներկէին..., յաճախ
կը մռմռայի այս երգը աստիճաններէն իջած-
ելած ատեններս: Քաղաքացիական պատերազ-
մին դպրոցաշէնքը տասէ աւելի անգամներ
վնասուած ու վերաշինուած է. «Ծիծեռնակը բոյն
է շինում, ե՛ւ շինում է, ե՛ւ երգում...»:

Մենք կը շինենք: Պիտի շինենք: Որովհետեւ ու-
րիշ բան չենք գիտեր ընել, չենք ուզե՛ր ընել: Ա-
ղայեանէն հազարամեակներ առաջ ու մեզմէ
դարեր վերջ պիտի շինենք ու երգենք, եւ յի-
շենք...:

Լիբանանի կացութիւնը անկայուն է: Ապագան
մշուշոտ է, սակայն մենք պիտի շինենք, որպէս-
զի մեր մանուկները երգեն ու թնդացնեն շէնքին
պատերը շինելու՛, երգելու՛, ապրելու՛ իրենց
կամքով: «Խաչին զինուոր»-ով ամրապնդեն
իրենց հաւատքը առ Աստուած, «Սարդա-
րապատ» երգելով պահանջատէր մնան, «Մեր
հայրենիք»-ով նորոգեն իրենց ուխտը,

երգեն, որ հաւատա՛ն Լիբա-
նանին: «Չարերը երգ չունին» ըսուած է իրա-
ւամբ. չարերը կը քանդեն նաեւ: Մենք կը
հաւատանք բարիին ու անոր յաղթանակին, հե-
տեւաբար կը շինենք ու կ’երգենք:

Եւ կը խոստանամ: Երբ բնականոն դպրոցա-
կան կեանքը սկսի, անպայման պիտի թելադ-
րեմ երգի ուսուցիչին, որ սորվեցնէ այս երգը եւ
իբրեւ քայլերգ երգենք ու յիշենք, սորվինք ու
գիտնանք, թէ «... նա կրկին բոյն էր շինում, ե՛ւ
շինում էր, ե՛ւ երգում, ամէն մի շիւղ կպցնելիս՝
առաջուայ բոյնն էր յիշում»:

Բարով մնաք.

արմէն իւրնէշլեան

2021 Յունուարէն ի վեր, կառավարութեան
որոշումով բոլոր դասաւանդութիւնները կը կա-
տարուին առցանց եղանակով: Մեր նուիրեալ ու-
սուցիչները կանոնաւորաբար կը շարունակեն
դասաւանդել՝ հակառակ բազմապիսի դժուարու-
թիւններու: Ծնողաց եւ աշակերտներուն գործակ-
ցութիւնը նոյնպէս լաւ է, հակառակ որ անոնք ալ
կը դիմագրաւեն լուրջ խնդիրներ, յատկապէս հա-
մացանցի կապի առնչութեամբ:

Շնորհակալութեամբ կը յիշենք Գալուստ Կիւլ-
պէնԿեան հիմնարԿութիւնը, որ դպրոցիս նուիրեց
35 Lenovo tablet-ներ, որոնք փոխ տրուեցան ա-
նոնց կարիքը ունեցող աշակերտներուն։

Ա. դասարանը կ՚ունկնդրէ
տնօրէնին պատմած հեքիաթը

2020Օգոստոս 4-ի աղէտալի պայ-
թումին պատճառած վնասնե-

րը վերացնելու եւ այդ առթիւ որոշ հիմնական
նորոգութիւններ կատարելու աշխատանքը
սկսաւ պայթումէն շաբաթներ ետք:

________ Ա. ՓՈՒԼ ________
14 Սեպտեմբեր – 17 Հոկտեմբեր ժամանա-

կաշրջանին ամբողջովին վերանորոգուեցան
դասարաններու, միջանցքներու, սրահի,
գրադարանի, ուսուցչարանի եւ այլ սենեակ-
ներու վնասուած պատուհաններն ու դռները:
Հոգաբարձութեան որոշումով, բոլոր երկաթ-
եայ պատուհանները (որոնք ժանգոտած ու
խախտած էին) փոխարինուեցան ալիւմինէ
պատուհաններով: Հոկտեմբեր 24-ին աւար-
տեցաւ գրասենեակի վնասուած բաժիններու
նորոգութիւնը: Սոյն նորոգութիւնները կարե-
լի դարձան շնորհիւ Ամերիկայի հայ աւետա-
րանչական ընկերակցութեան եւ ՀԱԳ-ի
շրջանաւարտներու ու բարեկամներու նիւ-
թական աջակցութեան:

________ Բ. ՓՈՒԼ ________
Unite Lebanon Youth Project կազմակերպու-

թեան beb w’shebbek (դուռ ու պատուհան)
նախաձեռնութեան աջակցութեամբ սկսաւ
վերանորոգուիլ երկրորդ յարկը (նախկին
«Ծիածան» մանկամսուրը): Վերանորոգութե-
նէն ետք, 2-րդ յարկը պիտի տրամադրուի
դպրոցի մանկապարտէզին եւ այլ աշակեր-
տական գործունէութիւններու: Այս աշխա-
տանքը պիտի աւարտի Ապրիլի կիսուն:

________ Գ. ՓՈՒԼ ________
Լիբանանեան Nusaned (կ’աջակցինք) ոչ-

կառավարական կազմակերպութիւնը դպրո-
ցին տրամադրեց շատ մեծ քանակութեամբ
եւ զանազան տարողութեան ու տեսակի LED
լամբեր, որով մինչեւ Ապրիլի կէսը դասարան-
ներու, այլ սենեակներու եւ բացօթեայ
տարածքներու լուսաւորման սարքերն ու
լամբերը փոխարինուած պիտի ըլլան աւելի
արդիական եւ ել. խնայողական լամբերով:

ՆՈՐՈԳՈՒԹԻՒՆՆԵՐ _____________ ՀԱԳ-ԷՆ ՆԵՐՍ

________ Դ. ՓՈՒԼ ________
Լիբանանեան Play for Lebanon ոչ-կառա-

վարական կազմակերպութիւնը ստանձնեց
երկրորդ յարկի բացօթեայ բակի հիմնական
նորոգութիւնը. ծրագիրը կ’ամբողջանայ
մինչեւ դպրոցական տարեշրջանի աւարտը:

________ Ե. ՓՈՒԼ ________
Վերանորոգութիւններու այս հսկայական

եւ լայնծաւալ աշխատանքը ամբողջացնե-
լու համար, հարկ է բարեզարդել նաեւ

ծածկուած բակը, որու սիւները, նստարան-
ները եւ առաստաղը պէտք է ենթարկուին
նորոգութեան եւ բարեզարդման: Այս աշ-
խատանքին նիւթականի հայթայթման հա-
մար կ’ապաւինինք շրջանաւարտներու,
նախկին աշակերտներու եւ բարեկամներու
աջակցութեան ու քաջալերանքին: Արդէն
իսկ սկսած է նորոգութիւնը այն վնասուած
բաժիններուն, որոնք վտանգ կը սպառնա-
յին աշակերտութեան եւ անցորդներուն:

ՆՈՐՈԳՈՒԹԻՒՆՆԵՐ _____________ ՀԱԳ-ԷՆ ՆԵՐՍ

Հպարտութեամբ եւ շնորհակալութեամբ հարկ է արժանին մատուցել 1995-ի
շրջանաւարտ ճարտարագէտ Եղիկ Թորոսեանին, որ առ ի երախտագիտու-
թիւն իր Մայր Կրթարանին, ճարտարագիտական բոլոր աշխատանքները

(ուսումնասիրութիւն, արժեւորում, հսկողութիւն եւ այլն) կատարեց ԱՄԲՈՂՋՈՎԻՆ
ՍԻՐԱՅՕԺԱՐ: Հարկ է նշել, որ վերոյիշեալ երեք լիբանանեան կազմակերպութիւն-
ներուն ներգրաւումը վերանորոգութեան աշխատանքներուն նաեւ կարելի եղաւ իր
միջամտութեամբ:
Եղիկ Թորոսեանին եւ շատ ու շատ այլ շրջանաւարտներու ու նախկին աշակերտ-
ներու եւ բարեկամներու զօրակցութիւնը դպրոցին ապացոյց են, որ Վահան Թէքէ-
եանի «ինչ որ տուի ուրիշին, վերադարձաւ անուշցած ու զօրացած...» միտքը, լայն
պարունակի մէջ կը վերաբերի նաեւ ՀԱԳ-ի եւ ընդհանրապէս հայ դպրոցի ջամբած
դաստիարակութեան:

Աստուծոյ սիրոյն ապաւինելով եւ «Ամէն ինչ աշակերտին համար» կարգախօ-
սով կը ծրագրենք մեր ապագան, որպէսզի լիբանանահայ մանուկն ու պատա-
նին մեծնան ոչ միայն հոգեւոր, ազգային եւ քաղաքացիական կուռ
դաստիարակութեամբ, այլեւ առողջ ու գեղեցիկ շէնքային պայմաններու մէջ:

� Երկարամեայ նախկին աշակերտ եւ դպրոցի
բարերարներէն, Մօտեռնա գիտական ընկերու-
թեան տնօրէն եւ Օրօրա կազմակերպութեան հիմ-
նադիրներէն դոկտ. Նուպար Աֆէեան Լիբանանի
Հանրապետութեան նախագահ զօր. Միշէլ Աունի
հրամանագրով Փետրուար 2-ին ԱՄՆ-ի մէջ Լի-
բանանի դեսպան Կապրիէլ Իսսայի ձեռամբ
պարգեւատրուեցաւ «Լիբանանի ազգային ար-
ժանեաց շքանշան»-ով Քովիտ-19 վարակի դէմ
Մօտեռնայի հնարած պատուաստին համար:

� 1955-ի շրջանաւարտ եւ
դպրոցի պատուակալ
տնօրէն պատմաբան դոկտ.
Զաւէն Մսըրլեան 30
Դեկտեմբեր 2020-ին լոյս
ընծայեց իր նոր աշխա-
տասիրութիւնը՝ «Հայերը
համաշխարհային բ. պատե-
րազմին», 472 էջնոց պատ-
կերազարդ եւ քարտէսներով
գիրքը: Այս մէկը հեղինակին

11-րդ գիրքն է: Գիրքին տպագրութեան ծախսերը
ապահովուած են ՀԱԳ-ի նախկին աշակերտ
փրոֆ. Կարէն Մարգարեանի յատկացումով եւ
ՀԱԳ-ի նախկին աշակերտ ու դպրոցի բարերար
Ռաֆֆի Մանուկեանի մեկենասութեամբ լոյս տե-
սած գիրքերու վաճառքի հասոյթէն։

� Նոյեմբեր 2020-ին լոյս
տեսաւ Քալիֆորնիոյ նա-
հանգային համալսարանի
Նորթրիճի մասնաճիւղի Հա-
յագիտական ծրագրի վարիչ,
1969-ի շրջանաւարտ դոկտ.
Վահրամ Շէմմասեանի հե-
ղինակած նոր գիրքը՝ “The
Armenians of Musa Dagh:
From Obscurity to Genocide
Resistance and Fame 1840-
1915”: Գիրքը վերոյիշեալ հա-
մալսարանի հրատարակած «հայկական շարք»-ի
11-րդ հատորն է:

� Երկարամեայ նախկին աշակերտ Փօլ Եագուպ-
եան, որպէս ՍԴՀԿ-ի Լիբանանի վարիչ մարմինի
անդամ, կնքահայր եղած է կուսակցութեան յա-
րած երիտասարդներու խումբի մը եւ անոնց
պատգամ ուղղած է 20 Դեկտեմբեր 2020-ին
կայացած հանդիսութեան մը ընթացքին:

� ՀԲԸՄ-ի Լիբանանի պաշ-
տօնաթերթ «Խօսնակ»-ի
Յունիս-Յուլիս 2020-ի թիւի
կողքին վրայ տպուած է տէր
եւ տիկ. Վաչէ եւ Թամար (ծն.
Գարայեան, 1978-ի շրջանա-
ւարտ) Մանուկեաններու
նկարը, Միութեան միջոցով
լիբանանահայութեան օգ-
նութեան համար անոնց կա-
տարած մէկ միլիոն տոլարի
նուիրատուութեան առթիւ:

� 1974-ի շրջանաւարտ, գոր-
ծարար գինեգործ Վահէ
Քէօշկէրեան նշանակուած է
Արցախի Հանրապետութեան
նախագահի խորհրդական՝
զարգացման ծրագրերու ուղ-
ղութեամբ:

� L’Orient-Le Jour լիբանանեան օրաթերթը իր 13
Մարտ 2021-ի թիւին մէջ գրած է, թէ Լիբանանի
բարձր համարում ունեցող podcast-ներէն մէկը
2001-ի շրջանաւարտուհի տիկին Գարմա
Էքմէքճիի “The
Diplowoman”-ն
է: podcast-ը
անգլերէնով եւ
արաբերէնով է
եւ կարելի է
ս տ ա ն ա լ
S o u n d c l o u d ,
Apple podcasts եւ Spotify-ի վրայ:

� 31 Մարտ 2021-ին, 1998-ի շրջանաւարտ, ե-
րաժշտագէտ եւ խմբավար մաէսթրօ Կարօ
Աւեսեան Դամասկոսի Ազգային ֆիլհարմոնիք
նուագախումբի հրաւէրով Դամասկոսի Տար էլ
օփերայի սրահին մէջ խմբավարեց տեղւոյն
Ազգային ֆիլհարմոնիք նուագախումբը:

� 2015-ի շրջանաւարտ Յովիկ Արթինեան 1
Նոյեմբեր 2020-ին Լոնտոնի Imperial College-էն
յիշատակութեամբ ստացած է Master in Science-ի
գիտական աստիճան “Computational Methods in
Ecology and Evolution” նիւթով: •

ԼՈՒՐԵՐ ՇՐՋԱՆԱՒԱՐՏՆԵՐԷ _____________________ Պատրաստեց դոկտ. Զաւէն Մսըրլեան

_____________ ՆՈՒԻՐԱՏՒՈՒԹԻՒՆՆԵՐ _____________
«ԼՐԱՏՈՒ»-ի նախորդ թիւէն ի վեր շնորհակալութեամբ ստացանք

հետեւեալ նուիրատւութիւնները:
ՊԷՅՐՈՒԹԻ 4 ՕԳՈՍՏՈՍ 2020-Ի ՆԱՒԱՀԱՆԳԻՍՏԻ ՊԱՅԹՈՒՄԷՆ ԵՏՔ
ՊԱՏՈՒԱԿԱԼ ՏՆՕՐԷՆԻ ԿՈՉԻՆ ԸՆԴԱՌԱՋԵԼՈՎ __________________________
Տիկ. Մարկարէթ Մկրուպլեան (Փասատենա) 5000 տոլար
Շրջանաւարտ օրդ. Մարիա Սեքիլեան (Վենքուվըր) 500 տոլար
Շրջանաւարտ տիկ. Անի Էլլէզեան-Արթինեան (ԱՄՆ)300 տոլար
ՊԷՅՐՈՒԹԻ ՊԱՅԹՈՒՄԷՆ ԵՏՔ AMAA-Ի ՄԻՋՈՑՈՎ _____________________
Տիկ. Հելկա Մաղաքեան-Սարգիս (1971-ի շրջ.) 2500 տոլար
Ch. Hilfsbund-էն 5000 տոլար
ԼՈՍ ԱՆՃԵԼՈՍԻ ՄԷՋ ՀԱԳ-Ի ՇՐՋԱՆԱՒԱՐՏՆԵՐՈՒ ԵՒ ՆԱԽԿԻՆ ԱՇԱԿԵՐՏՆԵՐՈՒ
ՀԵՏ ԴՊՐՈՑԻ ԿԱՊԵՐԸ ՀԱՄԱԿԱՐԳՈՂ ԺԻՐԱՅՐ ՖՐՈՒՆՃԵԱՆԻ ՋԱՆՔԵՐՈՎ,
ՊԷՅՐՈՒԹԻ ՊԱՅԹՈՒՄԷՆ ԵՏՔ ՀԵՏԵՒԵԱԼ ԳՈՒՄԱՐՆԵՐԸ ՀԱՒԱՔՈՒԱԾ ԵՆ _______
Օրդ. Թալին Բարսեղեան 700 տոլար
Պր. Ժիրայր Ֆրունճեան 610 տոլար
Պր. Հարմա Մաղաքեան 300 տոլար
Պր. Առնոլտ Պապիկեան 250 տոլար
Տիկ. Շողիկ Չալեան-Դարբինեան 200 տոլար
Տոքթ. Վիգէն Ահարոնեան 150 տոլար
Պր. Վարուժ Պետիկեան 100 տոլար
Ճոյ Զիմըրման 100 տոլար
Պր. Ռաֆֆի Տիլսիզեան 100 տոլար
Տիկ. Լարա Շահինեան-Տիլսիզեան 100 տոլար
Պր. Ալեքս Պեսոս 100 տոլար
Պր. Վահէ Յովհակիմեան 95 տոլար
Պր. Շիրազ Իսկենտերեան 71 տոլար
Տիկ. Անի Պասմաճեան-Արոյեան 65 տոլար
Օրդ. Անահիտ Պապայեան 59 տոլար
Օրդ. Սանտրա Պեսոս 55 տոլար
Տիկ. Դալար Աղպաշեան-Թոխտարեան 39 տոլար
Տիկ. Սիւզան Մուրատեան-Կարապետեան 35 տոլար
Անանուն նուիրատուներէ 371 տոլար
AMAA-ԷՆ ____________________________________________________
Պէյրութի պայթումէն ետք վերանորոգութեան յատկացում

7500 տոլար
Օգոստոսէն Հոկտեմբերի 2020-ի յատկացում 6188 տոլար
Նոյեմբեր 2020-էն Յունուար 2021-ի յատկացում 13295 տոլար
Տոքթ. Նազարէթ Տարագճեանի 2021-ի տարեկան յատկացումը

5000 տոլար
Նոր տարուայ նուէր ՀԱԳ-ի անձնակազմին 4000 տոլար
ԱՅԼ ՆՈՒԻՐԱՏՒՈՒԹԻՒՆՆԵՐ ________________________________________
Տիկ. Սօսի եւ պարոն Արմէն Պալեան Նոր տարուայ առիթով

200 տոլար
Շրջանաւարտ Լեւոն Պապիկեան (ԱՄՆ) 200 տոլար
Տիար Զաւէն Ղարիպեան 100,000 լ.ո.

Դոկտ. Զ. Մսըրլեանի «Հայերը Համաշխարհային Բ. Պատերազմին»
գիրքին առ ի գնահատանք դպրոցի «Դոկտ. Զ. Մսըրլեան Կրթական
Ֆոնտ»-ին

ՀԱԳ-Ի ՏՆՕՐԷՆՈՒԹԻՒՆ, ՈՒՍՈՒՑՉԱԿԱՆ ԿԱԶՄ ԵՒ ՊԱՇՏՕՆԷՈՒԹԻՒՆ _________
Յովսէփ Գարամանուկեանի եւ Սեւան Ալեքսանտրեանի յիշա-

տակին 200,000 լ.ո.
ՀԱԳ-ի ուսուցիչներ Հաննա եւ Ռոզ Պշարաներու աղջկան ա-

մուսնութեան եւ թոռան ծնունդին առթիւ 200,000 լ.ո.

ԲԱԽՏԱՒՈՐՈՒԹԻՒՆ

• ՀԱԳ-ի 2010-ի շրջանաւարտ
Հուրի Լեփեճեան-Գասարճ-
եան եւ ամուսինը՝ Ճեֆրի, 9
Հոկտեմբեր 2020-ին Ֆիլատել-
ֆիոյ մէջ բախտաւորուած են
առջինեկ դուստրով մը՝ Ալիք:
Կը շնորհաւորենք Հուրին ու
Ճեֆրին, ինչպէս նաեւ իրենց
ծնողները, յատկապէս դպրո-
ցի տիկնանց եւ ծնողաց զա-
նազան մարմիններէն ներս
ծառայած տիկին Սիլվա Լե-
փեճեանը:

• ՀԱԳ-ի 2010-ի շրջանաւարտ
Արին Պաղտոյեան-Քերքեզ-
եան եւ ամուսինը՝ Յակոբ, 24
Մարտ 2021-ին Պէյրութի մէջ
բախտաւորուած են առջինեկ
դուստրով մը՝ Նալա։
Կը շնորհաւորենք Արինն ու
Յակոբը, ինչպէս նաեւ իրենց
ծնողները, յատկապէս հոգա-
բարձութեանս ատենապետ
պարոն Ներսէս եւ տիկին Լե-
նա Պաղտոյեանները:

______ Մ Ա Հ ______

† ՀԱԳ-ի 1989-
92-ի հոգաբար-
ձու տոքթոր
Յարութիւն Նի-
կոլեան (1945 –
2021), Պսակա-

ձեւ ժահրի հետեւանքով մա-
հացաւ 3 Մարտ 2021-ին,
Պէյրութ:

† ՀԱԳ-ի 1990-ի
շրջանաւարտ
Սեւակ Ասիլ-
եան Պէյրութի
Ֆուատ Շեհապ
պ ո ղ ո տ ա յ ի ն

վրայ ինքնաշարժի ցաւալի ար-
կածի մը ենթարկուելէ կարճ
ատեն ետք մահացած է 10
Փետրուար 2021-ին:


